PENERAPAN UNSUR KECINDAN DALAM PROSES PENGAJARAN DAN
PEMBELAJARAN REKA BENTUK TEKNOLOGI

WAN NUR HASYMY BIN WAN MANSOR

Laporan projek ini dikemukakan sebagai
memenuhi sebahagian daripada syarat penganugerahan
ljazah Sarjana Pendidikan Teknikal
(Rekabentuk Instruksional dan Teknologi)

Fakulti Pendidikan Teknikal dan VVokasional
Universiti Tun Hussien Onn Malaysia

JULAI 2014



DEDIKASI

Bingkisan 1lmu Ini Dititipkan Khas Buat

Isteri Tercinta

NOORHAIDA BINTI MAT DAM

di atas restu dan redhamu sepanjang pengajianku ini...

Putera Puteri Tersayang

WAN NUR AISYAH SYAFIAH, WAN MUHAMMAD AFIF SAFWAN, WAN
MUHAMMMAD AQIL SAIFULLAH DAN WAN NUR AHMAD SYAFI

di atas pengertian tentang masa berkualiti bapa bersamamu...

Ayakanda Bonda Dikasihi

WAN MANSOR BIN WAN MOHMOOD & WAN NURALAINI BINTI
HJ. MAMAT

di atas keprihatinan dan doa yang sentiasa mengiringiku...

Khas buat keluargaku di atas sokongan dan dorongan demi sebuah kejayaan...



PENGHARGAAN

Alhamdulillah, segala puji bagi Allah S\W.T yang Maha Pengasih, Pemurah lagi
Penyayang. Selawat dan salam ke atas junjungan besar Nabi Muhammad S.A.W.
Dipanjatkan rasa kesyukuran kerana dengan limpah kurniaNya, maka sempurnalah
penulisan Projek Sarjana ini.

Setinggi penghargaan diucapkan kepada Dr. Jamil bin Abd Baser, Pensyarah
Jabatan Pendidikan Kejuruteraan, Fakulti Pendidikan Teknikal Dan Vokasional
selaku Penyelia Projek Sarjana ini. Bimbingan dan nasihat yang beliau berikan telah
banyak membantu dalam menjalankan dan menjayakan usaha saya menyiapkan
kajian ini.

Sekalung terima kasih diucapkan kepada Panel Penilai iaitu Dr. Yusmawati
Binti Yusof dan Tuan Hj. Mohd. Noor Bin Hashim di atas teguran dan nasihat
semasa pembentangan dan penulisan laporan Projek Sarjana ini. Terima kasih juga
diucapkan kepada cikgu Rasidayanty Binti Saion, di atas segala tunjuk ajar bagi
penulisan tesis lengkap serta ilmu baru menganalisis data menggunakan model
pengukuran Rasch.

Tidak dilupakan juga kepada semua pensyarah di Fakulti Pendidikan
Teknikal dan Vokasional, terutamanya tenaga pengajar yang telah memberikan
banyak ilmu bermanfaat kepada kami pelajar Sarjana (Pesisir).

Selain daripada itu, penghargaan juga diberikan kepada semua yang terlibat
secara langsung atau tidak langsung dalam menjayakan Projek Sarjana ini. Semoga

segala usaha bakti kalian mendapat ganjaran dari Yang Maha Esa.

Sekian, terima kasih.

Wan Nur Hasymy Bin Wan Mansor



ABSTRAK

Kecindan merupakan suatu unsur yang penting di dalam proses pengajaran dan
pembelajaran. Oleh yang demikian, kajian ini dijalankan bertujuan untuk meneroka
unsur kecindan, mengenal pasti tahap penerapan unsur kecindan, mengenal pasti
unsur kecindan yang dominan dan mengenal pasti perbezaan guru lelaki dan
perempuan dalam penerapan unsur kecindan dalam pengajaran dan pembelajaran
Reka Bentuk Teknologi. Sampel kajian terdiri daripada guru-guru yang mengajar
mata pelajaran Reka Bentuk Teknologi di sekolah rendah di mana populasinya
seramai 110 dan responden adalah 80 orang. Data dianalisis menggunakan
pendekatan Model Pengukuran Rasch. Dapatan kajian yang menggunakan borang
soal selidik sebagai instrument dianalisis menggunakan program Winstep 3.69.1.11
yang mengaplikasikan model pengukuran Rasch. Melalui analisis yang dijalankan,
dapatan skor min digunakan untuk menentukan meneroka unsur kecindan, mengenal
pasti tahap penerapan unsur kecindan dan mengenal pasti unsur kecindan yang
dominan. Sementara dapatan Differential Group Functioning (DGF) pula digunakan
untuk mengenalpasti mengenal pasti perbezaan guru lelaki dan perempuan dalam
penerapan unsur kecindan dalam pengajaran dan pembelajaran Reka Bentuk
Teknologi. Hasil analisis menunjukkan penerapan unsur kecindan di dalam proses
pengajaran dan pembelajaran Reka Bentuk Teknologi adalah berada pada tahap yang
sederhana. Dapatan kajian juga menunjukkan tidak terdapat perbezaan yang
signifikan di antara guru perbezaan guru lelaki dan perempuan dalam penerapan
unsur kecindan dalam pengajaran dan pembelajaran Reka Bentuk Teknologi. Hasil
kajian ini diharapakan dapat dijadikan sebagai satu garis panduan kepada
pelaksanaan penerapan unsur kecindan dalam pengajaran dan pembelajaran serta

peningkatan profesionalisme guru di sekolah.

ABSTRACT

Humour is an important element in the learning process. Therefore, this study aimed
to explore the elements humour, identifying the elements humour application,
identifying the dominant element humour and identify the different male and female
teachers in the implementation of humour and element in the teaching and learning
of Design Technology. The sample consisted of teachers who teach Design
Technology in primary schools where the population is 110 and the respondent is 80.
Data were analysed using the Rasch measurement model approach. A set of
questionnaires were used as research instrument and the data obtained from
questionnaires have been analysed using Winsteps3.69.1.11 program to do Rasch
model analysis. Mean score value were used to explore the elements humour,
identifying the elements humour application and identifying the dominant element
humour. Meanwhile Differential Group Functioning (DGF) were used determine and
identify the different male and female teachers in the implementation of humour
and element in the teaching and learning of Design Technology. The analysis of the
application of humour element in the teaching and learning of Design Technology is
located at the medium level. The study also showed no significant differences
between different teachers male and female teachers in the implementation of
humour element in the teaching and learning of Design Technology. This study
hoped to serve as a guideline for the implementation of the application humour

element in teaching, learning and professional development of teachers in schools.

BAB 1

PENDAHULUAN

1.1 Pengenalan

Kecindan atau ‘sense of humor’ di istilahkan sebagai satu jenaka, lawak, dan kata-kata
atau perbuatan yang kelakar. Kecindan boleh ditakrifkan sebagai kebolehan seseorang
manusia, objek, situasi atau perkataan untuk mencetuskan perasaan gembira atau
terhibur. Unsur kelakar atau lawak ini boleh digunakan dan diterapkan oleh guru semasa
mengajar di dalam kelas. Menurut kajian yang dilakukan oleh Frymier et al. (2008),
jenaka dalam bilik darjah membantu berlakunya interaksi guru dan murid dengan lebih
lancar untuk meningkatkan keberkesanan pengajaran. Suasana kecindan boleh berlaku
apabila kelucuan yang ditunjukkan oleh seseorang yang boleh menyebabkan oang lain
kecewa. Suasana yang wujud ini dikatakan dapat mengurangkan situasi tegang dengan
segera. Plato pernah menulis “We laugh when we see the weakness of another” Salah
satu peranan penting seseorang guru adalah membina hubungan baik guru dan murid.
Hampir setiap hari seorang guru bercakap dan berinteraksi dengan muridnya. Oleh itu
bercakap atau berinteraksi adalah sebahagian daripada kerja guru. Bagi mewujudkan
hubungan baik antara guru dan murid, seharusnya seseorang guru itu berkebolehan
melakukan jenaka atau kecindan.

Menurut oleh Barry and King (1990), guru harus menunjukkan sifat baik hati,
adil dan ramah mesra kerana murid memerlukan kawan selain seorang guru,
terutamanya bagi sesetengah murid yang tidak mempunyai ramai kawan dan terpencil.
Dengan cara itu guru dapat mendekati mereka, menggalakkan mereka bertanya dan

berkongsi lawak jenaka membolehkan murid merasai guru sebagai seorang kawan.



Kelas yang tidak ada jenaka dianggap membosankan dan juga dikatakan sebagai kurang
mesra. Sebaliknya, kelas yang dipenuhi dengan jenaka yang relevan dianggap menarik
olen murid. Berdasarkan kepada Garner (2006), guru yang mengamalkan jenaka
diklasifikasikan oleh murid dan rakan setugas sebagai lebih positif dan membantu.
Malikow (2007) pula menyatakan bahawa 59% pelajar menyatakan guru yang
mempunyai ciri-ciri jenaka adalah guru yang berkesan. Hubungan baik yang terjalin
antara guru dan murid akan dapat membantu mengawal masalah disiplin dan salah laku
dalam kalangan murid. Sebagai seorang guru guru perlu mengamalkan kecindan dalam
pengajaran dan pembelajaran. Ini kerana hidup tanpa kecindan atau jenaka adalah amat
membosankan, manakala dengan melakukan sedikit jenaka atau kecindan akan
membantu tugas kita bagi merangsang pembelajaran, membolehkan pengajaran dan
pembelajaran mudah diingati. Kajian menunjukkan kecindan dalam bilik darjah
membantu interaksi guru dan murid berlaku dengan lebih lancar dan menambahkan
kuantiti serta kualiti masa bercakap pelajar.

Sejak 25 tahun kebelakangan ini sahaja penyelidikan mengenai kecindan dalam
pendidikan telah dilakukan. Berdasarkan kepada penemuan penyelidikan pendidikan
dalam bidang ini sehingga Kkini, adalah benar untuk dirumuskan bahawa kecindan boleh
mewujudkan suasana yang membantu pembelajaran, meningkatkan perhatian dan
keseronokan belajar, membantu pembelajaran menahan pelajar untuk terus belajar dan
meningkatkan kemahiran berfikir. Unsur kecindan sebagai salah satu daripada enam
kunci penting untuk menjadi seorang guru yang berjaya. Unsur kecindan boleh
membantu seseorang itu menjadi guru yang baik dan berjaya. Unsur jenaka yang
disampaikan dalam sesi pengajaran dan pembelajaran akan dapat mengurangkan situasi
tegang dalam bilik darjah. Amalan kecindan dalam kalangan guru juga akan
membolehkan murid merasa lebih seronok dan membantu murid menumpukan perhatian
kepada pelajaran. Manakala manfaat dalam kalangan guru pula, mereka akan dapat
menikmati situasi kerja dengan lebih seronok dan terhibur apabila melihat reaksi anak
didik seronok dan ketawa. Ini menyumbang kepada kehidupan yang lebih gembira
dalam menghadapi situasi kerja yang kadang kala menimbulkan ketegangan (stress).

Kadang kala guru boleh membuat lawak yang di istilahkan sebagai lawak
“bodoh” semasa mengajar yang mana akan ditertawakan oleh murid, kadang kala



kecindan dapat dikongsi bersama murid dan kadang kala pula kecindan yang dihasilkan
oleh murid. Ini boleh membuatkan seseorang yang mempunyai sikap positif dan unsur
kecindan akan sentiasa gembira sepanjang kariernya sebagai seorang guru. Menurut
Fattah. A (2001), Rasulullah menggunakan pendekatan seloka dan gurau senda (yang
tidak keterlaluan) sebagai satu kaedah pengajaran. Baginda bergurau semasa mengajar
para sahabat dan pengikutnya namun perkataan yang keluar daripada mulut baginda
hanyalah perkataan yang benar. Menurut kajian yang telah dijalankan, kelas yang tidak
ada kecindan dianggap membosankan dan kurang mesra. Kelas yang dipenuhi dengan
kecindan yang relevan dianggap menarik oleh murid. Guru yang mengamalkan unsur
kecindan yang tinggi dinilai oleh murid sebagai lebih positif dan membantu mereka
dalam proses pembelajaran. Unsur kecindan boleh meningkatkan kreativiti dan
pembelajaran. Beberapa kajian menunjukkan pelajar yang mendengar rakaman dan
menonton filem yang mengandungi unsur kecindan dapat membantu meningkatkan
pencapaian dalam skor secara signifikan dalam ujian kreativiti. Banyak manakah unsur
kecindan yang harus dimasukkan ke dalam sesi pengajaran? Menurut seorang
penyelidik, ‘rule of thumb’ bagi mengamalkan kecindan kepada pelajar antara adalah
tiga (3) hingga lima (5) kali bagi setiap 50 minit waktu pengajaran.

Menurut Desberg & Others (1981), Suasana kecindan dikatakan dapat
mengurangkan situasi tegang dengan segera . Jenaka atau kecindan yang diamalkan oleh
guru akan dapat membantu mewujudkan suasana pembelajaran yang ceria dan boleh
membantu mengurangkan tekanan dan kerunsingan dalam kalangan murid semasa di
dalam bilik darjah. Persekitaran pembelajaran yang wujud semasa jenaka
dipersembahkan dapat membantu mewujudkan pengajaran dan pembelajaran yang
berkesan. Persekitaran pembelajaran yang sihat dan menyeronokkan sentiasa diberikan
perhatian oleh pihak Kementerian Pelajaran Malaysia (KPM). Sehubungan itu KPM
telah memperkenalkan konsep pembelajaran yang menyeronokkan (fun learning) dalam
kalangan guru-guru sekolah bagi menambah keberkesanan Amalan Jenaka dalam
Pengajaran dan Pembelajaran proses pengajaran dan pembelajaran di dalam bilik
darjah. Konsep ini boleh direalisasikan melalui pelbagai kaedah dan salah satu
daripadanya ialah melalui amalan jenaka guru semasa mengajar. KPM telah menggubal

satu standard kualiti sebagai mekanisme untuk memantau dan menguatkuasakan semua



program yang dilaksanakan di sekolah-sekolah seluruh negara (Jemaah Nazir Sekolah,
2004).

Standard Kualiti Pendidikan Malaysia (SKPM) adalah merupakan suatu garis
panduan yang perlu dipatuhi oleh semua sekolah di bawah KPM. Jemaah Nazir Sekolah
(JNS) telah dipertanggungjawabkan untuk memastikan standard kualiti di sekolah dan
institusi pelajaran tercapai melalui penggunaan instrumen SKPM. Instrumen ini diguna
pakai bagi menaksir keupayaan dan potensi pentadbir sekolah menyelia guru dalam
melaksanakan proses pengajaran dan pembelajaran, mengurus sumber dan mengasuh
kemenjadian setiap murid. Dalam Elemen 9: Pengajaran dan Pembelajaran, Item 9.13:
Perwatakan Guru, standard ini telah menyatakan kepentingan amalan kecindan dalam
kalangan guru sekolah. Elemen 9.13(a) (vi) tentang sumbangan guru terhadap suasana
pembelajaran yang kondusif. Standard ini menegaskan bahawa guru perlu mewujudkan
suasana riang yang merangsang pembelajaran (Jemaah Nazir Sekolah, 2004). Suasana
riang adalah merujuk kepada amalan kecindan guru semasa melaksanakan sesi
pengajaran dan pembelajaran di bilik darjah. Salah satu peranan penting seseorang guru
adalah membina hubungan baik guru dan murid. Hampir setiap hari seorang guru itu
bercakap dan berinteraksi dengan muridnya.

Oleh yang demikian, bercakap atau berinteraksi adalah sebahagian daripada
tugas guru. Bagi mewujudkan hubungan baik antara guru dan murid, seharusnya
seseorang guru itu berkebolehan dan mempunyai ciri-ciri kecindan. Guru harus
menunjukkan sifat baik hati, adil dan ramah mesra kerana murid memerlukan kawan
selain seorang guru, terutamanya bagi sesetengah murid yang tidak mempunyai ramai
kawan dan terasing. Barry & King (1990), dengan cara guru mendekati mereka,
menggalakkan mereka bertanya dan berkongsi lawak jenaka membolehkan murid
merasai guru sebagai seorang kawan. Hubungan baik yang terjalin antara guru dan
murid akan dapat membantu mengawal masalah disiplin dan salah laku dalam kalangan

murid.



1.2 Latar Belakang Masalah

Sekolah menjadi institusi yang sangat terikat dengan peraturan dan tatacara sehingga
menjadikannya suatu tempat yang "menakutkan”. Suasana sekolah dan bilik darjah yang
begitu tegas dengan pelbagai peraturan dan disiplin serta pendekatan pengajaran guru
yang serius akan menyebabkan murid merasa tertekan. Tekanan yang dihadapi oleh
murid semasa berada di rumah dan di sekolah akan menyebabkan prestasi mereka
merosot dan motivasi untuk belajar berkurangan. Guru dan murid menyatakan sekolah
dan pembelajaran tidak menyeronokkan. Pelbagai masalah disiplin timbul daripada
situasi tekanan ini seperti ponteng sekolah, ponteng kelas, vandalisme dan sebagainya.
Sekiranya suasana pembelajaran dalam bilik darjah dapat diseimbangkan dengan jenaka
dan gelak ketawa, maka sudah pasti tekanan yang dihadapi oleh murid akan
berkurangan. Paterson (2006) menyatakan jenaka perlu digunakan dengan sebaik
mungkin kerana dalam Kkajian, beliau mendapati ianya dapat membantu mengatasi
beberapa masalah personal yang timbul di sekolah. Banyak faktor menyebabkan pelajar
tidak minat dengan cara pengajaran guru antaranya; (i) guru yang tidak mahir, (ii) guru
mngajar secara teori sahaja, (iii) guru tidak menggunakan ABBM, (iv) sikap negetif
terhadap mta pelajaran, (v) guru yang kurang ilmu; dan (vi) penyampaian guru yang
membosankan.

Penyampaian guru yang membosankan boleh mengakibatkan prestasi
pelajar merosot. Penyampaian guru yang tidak fokus dan bersahaja mempengaruhi
embelajaran pelajar. Hubungan antara guru dan murid yang tidak mesra menyebabkan
pelbagai masalah wujud dalam bilik darjah, umpamanya murid malu dan segan untuk
berinteraksi atau bersoal jawab. Hal ini juga boleh menyebabkan murid tidak menyukai
guru mereka. Menurut kajian oleh Malikow (2007) murid menyukai guru yang pandai
berjenaka. Namun ramai guru yang tidak dapat melakukannya semasa dalam bilik
darjah. Manakala Frymier, Wanzer dan Wojtaszczyk (2008) menyatakan terdapat
amalan jenaka yang sesuai dan tidak sesuai dilakukan oleh guru. Jenaka yang tidak
sesuai akan menimbulkan kesan yang tidak baik kepada murid. Kajian tersebut juga
melaporkan bahawa terdapat guru yang menggunakan jenaka yang tidak sesuai. Oleh itu,
kajian ini akan melihat penerapan unsur kecindan di dalam pengajaran dan pembelajaran



Reka Bentuk Teknlogi yang berlaku dalam kalangan guru dan pandangan mereka serta
murid terhadap amalan kecindan semasa sesi pengajaran dan pembelajaran di bilik
darjah.

Guru yang tidak menerapakan unsur kecindan dalam proses pengajaran dan
pembelajaran juga mempengaruhi pembelajaran pelajar. Pelajar akan mudah berasa
bosan dengan pengajaran guru dan menanam sikap tidak minat pada pelajaran. Sekaligus
menyebabakan prestasi pelajar merosot. Jenaka atau kecindan yang diamalkan oleh guru
akan dapat membantu mewujudkan suasana pembelajaran yang ceria dan boleh
membantu mengurangkan tekanan dan kerunsingan dalam kalangan murid semasa di
dalam bilik darjah. Charles (2002) mendapati amalan jenaka dapat mengurangkan
tekanan (stress) dalam kalangan murid.

Kecindan adalah suatu perkara yang sangat penting dalam pengajaran dan
pembelajaran. Punca yang mengakibatkan guru tidak menerapkan unsur kecindan dalam
pengajaran dan pembelajaran ialah guru tidak minat kecindan. Semasa proses pengajaran
guru tidak menerapkan unsur kecindan. Ini kerana guru tersebut tidak meminati cerita
jenaka. Selain daripada cerita jenaka guru itu juga tidak meminati sindiran, kartun
mahupun teka-teki. Sebenarnya di dalam kelas pelajar sangat suka kepada teka-teki.
Sekurang-kurangnya dapat meredakan sedikit tekanan ketika belajar mereka.

Guru yang tidak tahu bagaimana membuat kecindan juga mempengaruhi
kemerosotan prestasi pelajar. Guru yang kurang arif atau tidak tahu membuat cerita
jenaka, tidak tahu melukis kartun, tidak tahu membuat sindiran dan tidak tahu membuat
teka-teki mengakibatkan suasana di dalam kelas sangat tegang walaupun tidak bising.
Ini kerana pelajar sebenarnya merasa bosan dengan pengajaran guru tersebut. Menurut
kajian oleh Malikow (2007) murid menyukai guru yang pandai berjenaka.

Guru vyang tidak menerapakan unsur kecindan dalam pengajaran dan
pembelajaran juga kerana guru tidak tahu apa itu kecindan. Guru perlu tahu apa itu
kecindan. Guru juga perlu tahu jenis-jenis kecindan yang biasa digunakan di bilik
darjah. Oleh yang demikian, guru perlu mengenalpasti jenis kecindan yang sesuai
digunakan di bilik darjah sama ada erita jenaka, kartun, sindiran atau teka-teki.

Personaliti juga faktor yang menyebabakan guru tidak menerapkan unsur

kecindan dalam pengajaran dan pembelajaran. Personaliti guru memainkan peranan



kerana ianya mempengaruhi pengajaran dan pembelajaran. Personaliti guru sering
menjadi perhatian pelajar-pelajar. Personaliti guru yang garang sukar untuk menerapkan
unsur kecindan. Ini kerana guru yang garang tidak akan melakukan kecindan
terutamanya semasa di dalam bilik darjah. Personaliti juga di pengaruhi oleh faktor
keluarga atau keturunan. Bagi guru yang berketurunan yang memang tidak gemar
kepada kecindan tidak akan membuat kecindan. Keadaan ini memberi kesan kepada

pembelajaran pelajar.

1.3  Pernyataan Masalah

Penyelidik berpendapat bahawa satu kajian perlu dijalankan untuk mengkaji kaedah atau
cara penyampaian guru semasa proses pengajaran dan pembelajaran yang sesuai
diamalkan oleh guru-guru yang mengajar mata pelajaran Reka Bentuk Teknologi.
Kaedah atau cara penyampaian guru adalah sangat penting kerana ia boleh menarik
minat pelajar kepada pembelajaran. Kemerosotan akademik pelajar juga adalah
berpunca daripada faktor guru. Ini kerana pelajar tidak berminat dengan cara pengajaran
guru. Oleh itu, semasa sesi pengajaran dan pembelajaran guru perlu menyelitkan unsur-
unsur kecindan. Dengan itu secara tidak langsung dapat menarik pelajar untuk minat
terhadap pembelajaran.

Lantaran daripada pelbagai masalah disiplin tersebut, guru akan dibebankan
dengan cara untuk mengatasi masalah tersebut. Murid pula sentiasa terbeban dengan
tugas pembelajaran dalam kelas semasa di sekolah. Semasa berada di rumah, murid
terbeban dengan tugasan atau kerja rumah. Di samping itu, murid juga dihantar oleh ibu
bapa mereka ke kelas al-Quran, kelas tambahan dan tuisyen. Situasi ini boleh
menimbulkan ketegangan dan boleh menyebabkan murid tertekan. Oleh itu, aspek
keceriaan daripada segi emosi perlu diberikan perhatian khusus seperti amalan dan
pergaulan guru dengan murid dan murid dengan murid perlu diwujudkan. Salah satu
daripada keceriaan aspek emosi ini dapat diwujudkan melalui amalan jenaka atau
kecindan dalam kalangan guru terhadap murid sama ada semasa sesi pengajaran dan
pembelajaran atau semasa interaksi dengan murid secara tidak formal. Charles (2002)
mendapati amalan jenaka dapat mengurangkan tekanan (stress) dalam kalangan murid.



Amalan jenaka akan dapat mengurangkan batasan darjat atau formaliti antara guru
dengan murid. Dengan itu, murid akan lebih "berani" berjumpa guru untuk berbincang
dan berinteraksi. Hidup tanpa jenaka adalah amat membosankan dan jenaka boleh
merangsang pembelajaran. la membolehkan pengajaran dan pembelajaran mudah

diingati.

1.4 Objektif Kajian

Tujuan penyelidikan ini adalah untuk melihat penerapan unsur kecindan di dalam proses
pengajaran dan pembelajaran Reka Bentuk Teknologi di kalangan guru di sekolah
rendah. Objektif penyelidikan ini adalah untuk:

(i) Meneroka unsur kecindan di dalam proses pengajaran dan pembelajaran Reka
Bentuk Teknologi.

(if) Mengenal pasti tahap penerapan unsur kecindan dalam proses pengajaran dan

pembelajaran Reka Bentuk Teknologi.

(ili)Mengenal pasti unsur kecindan yang dominan di dalam proses pengajaran dan

pembelajaran Reka Bentuk Teknologi.

(iv)Mengenal pasti perbezaan guru lelaki dan perempuan dalam penerapan unsur

kecindan dalam pengajaran dan pembelajaran Reka Bentuk Teknologi.

1.5 Persoalan Kajian

Kajian ini dijalankan untuk menjawab beberapa soalan kajian seperti berikut:

1. Apakah unsur kecindan yang diterapkan semasa pengajaran dan pembelajaran Reka
Bentuk Teknologi ?



2. Apakah tahap penerapan unsur kecindan dalam proses pengajaran dan pembelajaran
Reka Bentuk Teknologi ?

3. Apakah unsur kecindan yang dominan di dalam proses pengajaran dan pembelajaran
Reka Bentuk Teknologi ?

4. Apakah perbezaan guru lelaki dan perempuan dalam penerapan unsur kecindan

dalam pengajaran dan pembelajaran Reka Bentuk Teknologi ?

1.6 Skop Kajian

Skop kajian ini ialah untuk mengenalpasti penerapan unsur kecindan yang diamalkan
oleh guru-guru yang mengajar mata pelajaran Reka Bentuk Teknologi. Skop kajian ini
juga akan meneroka unsur kecindan dan mengenalpasti tahap penerapan unsur kecindan
serta mengenalpasti unsure kecindan yang dominan di dalam proses pengajaran dan
pembelajaran Reka Bentuk Teknologi. Di samping itu juga, skop kajian ini akan
mengenalpasti perbezaan guru lelaki dan perempuan dalam penerapan unsur kecindan di

dalam proses pengajaran dan pembelajaran Reka Bentuk Teknologi.

1.7  Kepentingan Kajian

Dengan berhasilnya kajian ini, diharap ia dapat memberikan kepentingan kepada

beberapa pihak di antaranya ialah :

(1) Dapat memberikan informasi dan data kepada Kementerian Pendidikan Malaysia
(KPM) berkenaan penerapan unsur kecindan dalam pengajaran dan
pembelajaran.

(i)  Dapat memberikan program pelaksanaan kepada Pejabat Pendidikan Daerah
(PPD) tentang penerapan unsur kecindan dalam pengajaran dan pembelajaran.

(i)  Dapat memberikan pendedahan dan pengetahuan kepada guru-guru yang
mengajar mata pelajaran Reka Bentu Teknologi tentang penerapan unsur

kecindan dalam pengajaran dan pembelajaran.

(iv)  Dapat memberikan sumbangan dan idea kepada pengkaji dalam penerapan unsur
kecindan di dalam proses pengajaran dan pembelajaran khususnya mata pelajran

Reka Bentu teknologi.

1.8  Kerangka Teori

Di dalam kajian ini, pengkaji merujuk kepada teori yang terlibat atau yang berkaitan
dengan unsur kecindan ialah Teori incongruity. Teori incongruity oleh Berlyne dalam
Frymier, Wanzer, & Wojtaszczyk (2008) menyatakan terdapat dua fasa proses. Fasa
pertama ialah apabila sesuatu mesej atau rangsangan yang dikatakan incongruity ialah
mesej yang tidak kena pada tempatnya atau tidak sesuai pada tempatnya. Mesej ini pada
permulaannya mesti dikenalpasti dan diterjemahkan oleh penerima sebagai bahan jenaka
atau kecindan untuk diertikan sebagai sesuatu yang menggelikan hati. Fasa kedua ialah
apabila sesuatu mesej berjenaka diproses dan dinilai sebagai menggelikan hati, maka
sesuatu kandungan mesej yang incongruity itu perlu dikenalpasti dan make sense kepada
penerima sepert yang ditunjukkan di dalam rajah 1.1. Sesuatu mesej atau rangsangan
yang dikatakan incongruity ialah mesej yang tidak kena pada tempatnya atau tidak
sesuai pada tempatnya. Mesej ini pada mulanya mesti dikenal pasti dan diterjemahkan
oleh penerima sebagai bahan jenaka atau kecindan untuk diertikan sebagai sesuatu yang
menggelikan hati.

Oleh itu, untuk sesuatu mesej jenaka diproses dan dinilai sebagai menggelikan
hati, maka kandungan mesej yang incongruity itu perlu dikenal pasti dan munasabah
kepada penerima. Sekiranya incongruity itu terlalu janggal dan tidak masuk akal atau
terlalu kompleks, maka penerima tidak akan merasa mesej tersebut sebagai menggelikan
hati. Terdapat juga teori-teori lain yang berkaitan dengan kecindan seperti Teori
Pelepasan Energi (relief theories) dan Teori Superioritas (superiority theories).

Teori pembelajaran yang boleh dikaitkan dengan kepentingan jenaka dalam
proses pengajaran dan pembelajaran tidaklah begitu rapat. Namun teori pembelajaran
yang berasaskan motivasi seperti Teori Pembelajaran Sosial (Social Learning Theory)
oleh Bandura dan juga Teori Pembelajaran Humanism yang diasaskan oleh Abraham
Maslow, Carl Rogers dan Malcolm Knowles didapati mempunyai kaitan dengan amalan

